
Noordelike verteenwoordiger (Pretoria en omstreke):  Dr. Dionè Prinsloo (Tel. 012-361-9394;


Sel. 082-464-6953;  E-pos:  � HYPERLINK "mailto:prins.d@netactive.co.za" �prins.d@netactive.co.za�)


Suidelike verteenwoordiger (Kaapstad en omstreke):  Me. Ria Olivier (Tel. 021-446-1043;  


Faks 021-446-1012;  Sel 084-221-9153;  E-pos:  � HYPERLINK "mailto:ria.olivier@mweb.co.za" �ria.olivier@mweb.co.za�)

ATR-Onderwysbeleidstelling:  Sien  � HYPERLINK "http://www.afrikaansetaalraad.co.za" �www.afrikaansetaalraad.co.za� vir die volledige beleid.


Nuwe lede:  Die ATR verwelkom Helpende Hand as nuwe lid en sien uit na vrugbare samewerking.


ATR-Jaarvergadering:  Alle lede-organisasies, sowel as ander organisasies wat moontlik wil aansluit, en belangstellende individue, word hartlik uitgenooi na die Tweede ATR-Jaarvergadering op Donderdag 26 Augustus 2010 om 14:00 tot 18:00 by die KunsteKaap in Kaapstad.  Jaarverslae en die verkiesing van ŉ nuwe Raad en Voorsitter is op die sakelys. Teken asseblief die datum aan en laat weet so gou moontlik vir Dionē Prinsloo � HYPERLINK "mailto:prins.d@netactive.co.za" �prins.d@netactive.co.za�, 082-4646953  of vir Ria Olivier � HYPERLINK "mailto:ria.olivier@mweb.co.za" �ria.olivier@mweb.co.za�, 021-959-1249 as u die geleentheid kan bywoon.  Elke organisasie moet asseblief eie reis- en verblyfreëlings en koste dra.


Amsterdam-byeenkoms op 28 Mei 2010:  Die rol van Afrikaanse onderwys in armoede-bestryding is die tema van die Rondetafelkonferensie in Amsterdam wat deur die ATR, die Nederlands Zuid-Afrikaanse Vereniging (NZAV) en die Nederlandse Taalunie gereël word. Nederlandse en Vlaamse organisasies sal vir ondersteuning gevra word vir Afrikaanse onderwysprojekte ter bevordering van  ŉ taal- en leeskultuur. Netwerkgeleenthede sal uitgebou word en van die ATR-kant tree Wannie Carstens, Michael le Cordeur asook Christo van der Rheede (SBA) en Alana Bailey (AfriForum) as sprekers op.  Aandag sal ook gegee word aan die gedagte van ŉ Vrye Afrikaanse universiteit. 


Die ATR se eie navorsing oor Afrikaans in kerklike verband is afgehandel en die verslag word tans geskryf. Dit is nog ‘n afdeling van die  Afrikaanse Taaloudit wat deurlopend uitgevoer word.


Die Taalkommissie van die Suid-Afrikaanse Akademie vir Wetenskap en Kuns wat verantwoordelik is vir die samestelling van die Afrikaanse Woordelys en Spelreëls, [die groen boek], werk al weer volstoom aan ‘n volgende uitgawe. Die Taalkommissie, wat verantwoordelik is vir die standaardisering van Afrikaans en dus ook die Afrikaanse spelling reguleer, het onlangs op Wellington vergader. Daar word nou ook gewerk aan ‘n CD-ROM-uitgawe van ‘n opgedateerde AWS wat moontlik vroeg volgende jaar bemark gaan word. ‘n Verdere toekomsprojek is ‘n aanlyngrammatika van Afrikaans wat Afrikaans wêreldwyd aan belangstellendes bekend sal stel. ‘n Basiese woordelys – slegs bedoel vir spellingdoeleindes – is waarskynlik van Juliemaand af beskikbaar en gratis bereikbaar by � HYPERLINK "http://www.woordelys.co.za" ��www.woordelys.co.za�. 


Redding van die NALN in Bloemfonein:  Groot dank en waardering aan genl-maj (Aft) Gert Opperman, Hoof Uitvoerende Beampte van die Voortrekkermonument en die Erfenisstigting, wat betyds fondse ingewin het om NALN se voortbestaan te verseker. Prof. Wannie Carstens van die Afrikaanse Taalraad en prof. J van der Elst van die SA Akademie van Kuns en Kultuur was ook hiermee gemoeid.


Die FAK:  Afrikaans-ekspo vir Hoërskoolleerders wil graag aan alle leerders in Suid-Afrika die geleentheid bied om in en deur Afrikaans ’n spontane en kreatiewe taalervaring te beleef. Vanjaar is daar ongeveer 100 skole wat deelneem. ’n Huldigingsbundel van die laaste 10 jaar se beste inskrywings word in Oktober 2010 by Woordpoort bekend gestel. Kontak Linette van der Merwe � HYPERLINK "mailto:linettevdm@fak.org.za" �linettevdm@fak.org.za� in die verband.





FAK-Woordpoort vind in Oktober 2010 in Pretoria plaas. Meer nuus hieroor in die volgende Koker. Kontak Linette van der Merwe � HYPERLINK "mailto:linettevdm@fak.org.za" �linettevdm@fak.org.za�.


Dames Aktueel se projek om kru-woorde onder die jeug te bekamp is geslaagd. ŉ Volgende Koker sal meer hieroor berig. Kontakpersoon dr. Maryn Botha � HYPERLINK "mailto:marynb@telkomsa.net" �marynb@telkomsa.net�.


Dames Aktueel se beursfonds, wat by Solidariteit Helpende Hand se Afrikaanse Beursinstituut as die Dames-in-Aksie-beursfonds geregistreer is, maak voorsiening vir ‘n dogter wat onderwys wil studeer en sal vanjaar vir die eerste keer toegeken word. Met hulle Gemeenskapontwikkelingsplan vir 2010 reik Dames Aktueel ook uit na minderjarige meisies uit arm gemeenskappe en skep geleenthede vir  indiensopleiding. 





Jacques van der Elst, tel. 012-328-5082


SEKRETARIAAT





AAN ALLE LEDE-ORGANISASIES





Ledegeld kan inbetaal word by ABSA Spaarrekening 9166 073 405, Brooklyn-tak;  Rekeningnaam:  ATR.  Dit word op 'n glyskaal bereken:  Organisasies met minder as 500 lede betaal R500 en ander R1 000 per jaar, maar groter organisasies word aangemoedig om meer te betaal. Individuele lede betaal R100 per jaar en het geen stemreg nie.

ATR-KOKER


Jaargang 1, no. 2


Mei 2010


� HYPERLINK "http://www.afrikaansetaalraad.co.za" �www.afrikaansetaalraad.co.za� 


�


NUUSBRIEF


van die Afrikaanse Taalraad





Prof Wannie Carstens, Voorsitter ATR aan die woord:





Hiermee ontvang u die tweede uitgawe van Koker.  Ons is trots op die reaksie op die eerste uitgawe, want dit is goed ontvang en wyd verwelkom. Dit dui ook op die behoefte aan so 'n saamvattende publikasie.  Hierdeur probeer die ATR sy koördinerende funksie gestand doen. 





Ek het onlangs die stigtingsbyeenkoms vir die Forum vir Swart Afrikaanses bygewoon en daar opnuut onder die indruk gekom hoe baie ons in aktiwiteite en drome ooreenstem.  Dit het opnuut geleenthede gebied vir samewerking tussen bestaande organisasies en ontwikkelende organisasies.  Ek het terstond skakeling probeer bewerkstellig.  So probeer die ATR netwerkskeppend optree.  Kom ons reik op hierdie wyse uit na mekaar en maak Afrikaans in hierdie proses sterker.





Die ATR is konstant besig om te woel vir Afrikaans.  Ons is nie altyd so sigbaar in die media nie, maar soms moet ons 'agter die skerms' werk om dinge gedaan te kry, soos met ons bywoon van die komende rondetafelgesprek oor Afrikaans in Amsterdam, Nederland.  Hieruit sal ongelooflike geleenthede vir Afrikaans na vore kom.  Wees dus verseker ons werk ywerig voort!  Kom raak gerus betrokke waar u dink u 'n bydrae kan lewer. 





Geniet ook hierdie uitgawe van Koker.  Ons wag op u wenke, terugvoer en raad.


�





Belangrikste inligting ten opsigte van Onderwyskonferensie ATR, KunsteKaap:�
�
�
�
NASIONALE ONDERWYSKONFERENSIE EN ONDERWYSERWERKSWINKELS








Die Afrikaanse Taalraad (ATR), in samewerking met KunsteKaap en Die Burger, nooi alle belangstellendes uit na ’n onderwyskonferensie:  Afrikaans + Onderwys = Uitnemendheid, met as subtitel Ons ondersteun moedertaalonderrig.  Dit vind plaas van Donderdag 26 tot Saterdag 28 Augustus 2010 by die KunsteKaap-teater, Kaapstad.  Die konferensie vorm deel van die gewilde Skolefees. 





Van die voorste akademici en kundiges in Suid-Afrika sal deelneem aan die interaktiewe besprekings om kreatiewe oplossings vir knelpunte in die onderwys te vind.  Voornemende konferensiegangers word aangeraai om vroegtydig te registreer. Registrasiegeld is R50,00 per dag.


Konferensiegangers kan ook uitsien na interessante uitstallings deur ATR-organisasies en ander instansies.  ATR-organisasies word uitgenooi om nou reeds aan te dui of hul uitstalruimte sal benodig. 


Skoolhoofde en onderwysers word hartlik uitgenooi om die ATR se onderwyserwerkswinkels op Saterdag 21 Augustus by lokale in en om Kaapstad by te woon.  Die werkswinkels fokus op praktiese sake.  Bywoning van die werkswinkels is gratis.  Die aantal deelnemers is egter beperk – reël asb met Ria Olivier.





(Vir alle navrae in verband met die Onderwyskonferensie, skakel Ria Olivier – E-pos:  � HYPERLINK "mailto:ria.olivier@mweb.co.za" �ria.olivier@mweb.co.za�;  tel. 021-446-1043;  faks 021-446-1012. )








